                                             Diadinamoterapiya, 
               fizioloji və müalicəvi təsiri, göstəriş və əks göstərişlər
      Yüksəktezlikli cərəyanların və elektromaqnit sahələrinin terapevtik və cərrahi tətbiqinin effektivliyi və metodikası onların tezlik xarakteristikaları və intensivlikləri ilə müəyyən olunur. Aşağıda biz baytarlıq klinikası praktikasında tətbiq edilən bəzi üsulların fiziki əsaslarını araşdıracağıq. 
      Diametriya. Təbabətdə və baytarlıqda istilik üsulu ilə müalicə qədim zamanlardan geniş istifadə olunur. Lakin bu üsulların hamısı ümumi qüsurlara malikdir: bədənin daxilinə enerji istilikkeçirmə yolu ilə xarici istilikmənbəyindən (ekzogen istilik) məsələn, qrelkadan, (isidici cihaz) daxil olur. 
      Nəticədə toxumalar arasında istiliyin qeyri-bərabər paylanması alınır: əsas etibarı ilə dəri, dəri altı piy qatı və bədənin səthinə yaxın yerləşən əzələlər isinir. Daxili orqanların temperaturu demək olar ki, dəyişmir. Məsələn, qara ciyəri 1 qızdırmaq üçün bədənin səthinə 70-80 qızdırılmış qrelka toxundurmaq tələb olunur ki, bu da dəridə yanğın əmələ gəlməsinə səbəb olardı. Yüksək tezlikli cərəyanlarla toxumaların qızdırılmasına əsaslanmış üsullar daha çox effektlidirlər. Belə cərəyanlar orqanizmin daxilində istilik (endogen istilik) yaradırlar. Cərəyanın tezliyindən asılı olaraq bu üsullar müxtəlif tətbiq oblastlarına malikdirlər. Sabit cərəyandan yaxud sənaye tezlikli cərəyanlardan fərqli olaraq yüksək tezlikli cərəyanlar heyvana qıcıqlandırıcı təsir etməməsi çox əhəmiyyətlidir. Göstərmişdik ki, cərəyanın qıcıqlandırıcı təsiri polyarlaşma hadisələrinə əsaslanmışdır. Yüksək tezlikli elektrik sahələrində polyarlaşma effektlərinin olmaması ilə qıcıqlandırıcı təsirin də olmaması izah edilir. Lakin, istilik effekti cərəyanın sıxlığının kvadratı ilə mütənasib olduğuna görə cərəyanın nisbətən az artması toxumaların temperaturunun xeyli artmasına gətirir və xüsusən də dəriyə təsir göstərərək yanıqlara səbəb ola bilir. Odur ki, yüksək tezlikli teropiyada cərəyanın dozalara bölünməsi çox diqqətlə aparılmalıdır.Gərginliyin 200-250 V qiymətlərində 1-dən 3 A-dək cərəyanlarla və 1-dən 1,5 Mhs tezliklərdə, endogen istilik vasitəsilə dərində yerləşən toxumaların qızdırılması üsulu diatermiya (yunanca diavasitəsilə +terme-istilik, başqa sözlə birbaşa qızdırılma) adlanır. Diatermiya toxumaların temperaturunu 2-5 artırmağa imkan verir və bu zaman bütün bədənin temperaturu hissolunmayacaq dərəcədə artır. Diatermiyanın elektrik sxemi şəkil a-da göstərilmişdir.Heyvanın bədəninin səthinə 10 ölçüləri və forması qızdırılan orqana (əzana) uyğun olan metallik elektrodlar qoyulur.Cərəyan keçdikdə elektrodların özü praktiki olaraq isinmir. Toxumaların xüsusi müqavimətinin artmasına görə orqanları aşağıdakı ardıcıllıqla düzmək mümkündür: qaz əzələlər qaraciyər quru dəri, ağ ciyərlər, piy toxumaları, sümüklər. Bu ardıcıllıqla da istiliyin ayrılması baş verir. Xüsusi halda dəri və dərialtı hüceyrələr dərində yerləşən tozumalara nisbətən güclü qızır və ditermiyanın çatışmazlıqlarından biri də budur
      Diatermiyanın fizioloji effekti, toxumadaxili temperaturun artmasından ibarətdir.Təcrübələr göstərir ki, bu temperatur artması prosedur başa çatdıqdan sonra göründüyü cərəyanın təsiri ilə toxumalarda mübadilə proseslərinin güclənməsi hesabına, hətta bir neçə saat müddətinə saxlanıla bilər. Temperaturun diametrik artması qan damarlarının artmasına, eləcə də bir sıra biokimyəvi proseslərin aktivləşməsinə səbəb olur. Temperaturun artmasının təsiri ilə toxumaların faqositar və bakterisid xüsusiyyətləri də yüksəlir. Baytarlıqda diatermiyadan tənəffüs orqanlarının xəstəliklərində, nefritlərdə, artritlərdə və sair bu kimi hallarda istifadə olunur.
      Darsonvallanma. Gərginliyi 20 kV-a qədər,tezliyi isə 200-dən 500 kHs-ədək olan impuls cərəyanları ilə aparılan müalicə üsullarına darsonvallanmadeyirlər; bu zaman toxumalardakı cərəyanlar 15-20 mA qiymətini aşmır. Bu üsul, onu ilk dəfə 1892-ci ildətəklif etmiş fransız fiziki və fizioloqu J.A.Arsonvalın şərəfinə belə adlandırılmışdır. Baytarlıq praktikasında 100 mk.san davam etmə müddətli və 0,02 san intervallı impulslar yaradan “İskra-1” və “Ultraton” qurğularından istifadə olunur. 
      Dəyişən cərəyan dövrəsi tutum müqaviməti vasitəsi ilə də qapana bildiyindən şüşə elektrod dövrəyə qoşulduqda dövrə kondensator vasitəsilə qapanır. Bu kondensatorun köynəkləri rolunu heyvanın bədəni və borucuğun qaz plazması oynayır, dielektrik olaraq isəşüşə və bədənlə borucuq arasındakı hava qatı qəbul edilir. Cərəyanın keçməsi zamanı borucuqda seyrəldilmiş havanın çəhrayı-bənövşəyi işıqlanması yaranır.
      Cərəyan şiddəti çox kiçik olduğuna görə darsovallanma zamanı toxumaların qızması praktiki olaraq hiss olunmur. Hüceyrə membranlarına polyarlaşma effektləri daha əhəmiyyətli təsir edir. D'Arsonval cərəyanlarını fizioloji təsirinin əsasında reflektor hadisələr durur. Şüşə elektrodlar vasitəsilə yerli darsonvaliklənmə zamanı bədənlə elektrod arasında müşahidə edilən xırda qığılcımlar vasitəsilə dəri reseptorlarının qıcıqlanması baş verir. Bu da öz arxasınca daxili orqanların reflektor cavab reaksiyalarına səbəb olur: elektrodların təsir zonasında arteriaları və kapilyarları genişlənir, venoz damarların divarlarının tonusu artır, qanın dövriyyəsi güclənir. Yerli darsonvaliklənmə yaraların və xoraların sağalmasını stimullaşdırır, ağrıkəsici effekt göstərir. Ümumi darsonvallanma halında heyvan üzərinə YT generatorla birləşmiş, izolyasiyalı məftil dolanmış qəfəsdə yerləşdirilir. Belə qəfəs özünü impulslu maqnit sahəsi generasiya (yaradan) edən solenoid kimi aparır. Solenoid-qəfəsdə yerləşdirilən heyvanın bədəninə, mübadilə proseslərinin gedişinə təsir göstərən zəif, burulğanlı induksiya cərəyanları yönəldilir. Ümumi darsonvallanmanı diatezlərdə, itlərdə taun xəstəliyindən sonra, dərinin ekzemalı zədələnmələri və sair hallarda qüvvətləndirici vasitə kimi tətbiq edirlər. 


